
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
«_______»  2014 թվական N ____Ա

ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ

            
            Հայաստանի Հանրապետության կառավարության 2003 թվականի հունիսի 13-ի N882-Ն որոշմանը համապատասխան՝ Հայաստանի Հանրապետության կառավարությունը որոշում է.
1. Թույլատրել Հայաստանի Հանրապետության կառավարությանն առընթեր պետական գույքի կառավարման վարչությանը` «Հայաստանի Հանրապետության առողջապահության նախարարության աշխատակազմ» պետական կառավարչական հիմնարկին ամրացված երեք միավոր բժշկական սարքավորումները` (այսուհետ՝ գույք) համաձայն հավելվածի,  ուղղակի վաճառքի ձևով օտարել` «Նաիրի» բժշկական կենտրոն» փակ բաժնետիրական ընկերությանը (այսուհետ՝ գնորդ) (գտնվելու վայրը՝ Հայաստանի Հանրապետություն, քաղաք Երևան, փողոց Հակոբ Պարոնյան 21):
    2. Սահմանել գույքի, Հայաստանի Հանրապետության կառավարության 1998 թվականի մարտի 27-ի N209 որոշմամբ հաստատված կարգով 2014 թվականի մարտի 18-ի դրությամբ գնահատված արժեքը և վաճառքի գինը` համաձայն հավելվածի:
[bookmark: _GoBack]   3. Հայաստանի Հանրապետության կառավարությանն առընթեր պետական գույքի կառավարման վարչության պետին` գնորդի կողմից գույքի վաճառքի գումարի, ներառյալ Հայաստանի Հանրապետության օրենսդրությամբ սահմանված գումարներն ու տուրքերը, համաձայն հավելվածի, վճարումից հետո երեք աշխատանքային օրվա ընթացքում գնորդի հետ կնքել պետական գույքի օտարման մասին պայմանագիր:
   4. Հայաստանի Հանրապետության առողջապահության նախարարին`  պետական գույքի օտարման մասին պայմանագրի կնքումից հետո երեք աշխատանքային օրվա ընթացքում  գույքը և գույքի անհրաժեշտ փաստաթղթերը հանձնել գնորդին:
    5. Սահմանել, որ գնորդը գույքի վաճառքի գումարը վճարում է պետական գույքի օտարման մասին պայմանագրի կնքումից առաջ Հայաստանի Հանրապետության արժույթով` այն ուղղելով «Պետական սեփականություն համարվող հիմնական միջոցների (ֆոնդեր) օտարումից մուտքեր» գանձապետական հաշվին:








































Հավելված 
ՀՀ կառավարության 2014 թվականի
--------------------------«---»  որոշման

Ց Ա Ն Կ 
«Հայաստանի Հանրապետության առողջապահության նախարարության աշխատակազմ» պետական կառավարչական հիմնարկին ամրացված ուղղակի վաճառքի ձևով օտարման ենթակա երեք միավոր գույքի

	Հ/Հ
	Անվանումը
	Քանակը /հատ/
	Թողարկման
տարեթիվը
	Գույքի գնահատված արժեքը
/դրամ/
	Գույքի վաճառքի
գինը
/դրամ/

	1.
	Թոքերի արհեստական օդափոխության սարք, համալրված մոնիտորով և կոմպրեսորով  Newport E360
	1
	2007թ.
	656450
	1312900

	2.
	Անզգայացման սարք (նարկոզի սարք) համալրված արհեստական շնչառության բլոկով և մոնիտորով             Draeger Fabius CE
	1
	2007թ,
	693750
	1387500

	3.
	Վիրահատական սեղան ընդհանուր վիրաբուժության համար, էլեկտրական, բազմաֆունկցիոնալ SU-03
	1
	2007թ.
	855000
	1710000

	ԸՆԴԱՄԵՆԸ
	3
	
	2205200
	4410400







	                                         Հիմնավորում 
«Պետական գույքն օտարելու մասին»    ՀՀ կառավարության
որոշման նախագծի

	1.
	Անհրաժեշտությունը

	
	   Հայաստանի Հանրապետության առողջապահության նախարարությունը, համաձայն Հայաստանի Հանրապետության կառավարության 2004 թվականի մարտի 3-ի «Պետության կողմից երաշխավորված անվճար բժշկական օգնության և սպասարկման մասին» թիվ 318-Ն որոշման հավելված 5-ով սահմանված կարգի 19-րդ կետի, բժշկական սարքավորումները /այսուհետ՝ գույք/ վարձակալության է տվել «Նաիրի» բժշկական կենտրոն» ՓԲԸ-ին, հինգ տարի ժամկետով: Վարձակալության պայմանագրի պայմանագրի ժամկետը լրացել է, այդ կապակցությամբ Հայաստանի Հանրապետության առողջապահության նախարարությունը նախապատրաստել է Հայաստանի Հանրապետության կառավարության «Պետական գույքն օտարելու մասին» որոշման նախագիծը /այսուհետ` Նախագիծ/` Հայաստանի Հանրապետության կառավարության 2003 թվականի հունիսի 13-ի «Պետական կառավարչական հիմնարկներին ամրացված, պետական ոչ առևտրային կազմակերպությունների սեփականությունը համարվող և դրանց ամրացված գույքի օտարման կարգը հաստատելու և ՀՀ կառավարության 1994 թվականի փետրվարի  25-ի N92 որոշումն ուժը կորցրած ճանաչելու մասին» թիվ 882-Ն որոշմանը համապատասխան, որով հիշյալ սարքավորումները կմասնավորեցվեն տվյալ գույքը նախկինում վարձակալած կազմակերպությանը:

	2.
	Ընթացիկ իրավիճակը և խնդիրները

	
	       Գույքի գնահատումը կատարվել է Հայաստանի Հանրապետության կառավարության 1998 թվականի մարտի  27-ի թիվ 209 որոշմամբ սահմանված կարգով, «Էքսպերտ Լաբորատորիա» ՍՊԸ-ի կողմից, 2014 թվականի մարտի 18-ի դրությամբ:
      Օտարման ենթակա գույքն ունի 100 տոկոս մաշվածք: 
       Նախագծով առաջարկվում է «Հայաստանի Հանրապետության առողջապահության նախարարության աշխատակազմ» պետական կառավարչական հիմնարկին ամրացված գույքն, համաձայն հավելվածի, օտարել ուղղակի վաճառքի ձևով: 
       Գույքի գինը սահմանվել է գնահատված արժեքի կրկնակի չափով:
        Նախագծի հավելվածում նշված օտարալեզու անվանումները պայմանավորված են առողջապահության նախարարության կողմից ներկայացված ելակետային տվյալների փաթեթով:

	3.
	Տվյալ բնագավառում իրականացվող քաղաքականությունը

	
	Պետական բյուջեի մուտքերի ավելացման ապահովումը:

	4.
	Կարգավորման նպատակը և բնույթը

	
	Պետական գույքի օգտագործման արդյունավետության բարձրացում:

	5.
	Նախագծի մշակման գործընթացում ներգրավված ինստիտուտները և անձինք

	
	 Նախագիծը մշակվել է՝ Հայաստանի Հանրապետության առողջապահության նախարարության աշխատակազմի ֆինանսատնտեսագիտական վարչության կողմից:

	6.
	Ակնկալվող արդյունքը

	
	Պետական բյուջեի մուտքերի ավելացում:





ԱՄՓՈՓԱԹԵՐԹ
«Պետական գույքն օտարելու մասին» ՀՀ կառավարության որոշման նախագծի  վերաբերյալ ստացված դիտողությունների և 
	Առարկության, առաջարկության հեղինակը, գրության ստացման  ամսաթիվը, գրության համարը
	Առարկության, առաջարկության
բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ԿԱ պետական գույքի կառավարման վարչության  13.08.2013թ.,  N  01/22.12/4306-13 
	1. Նախագծի 3-րդ և 4-րդ կետերով սահմանվում է, որ տասն աշխատանքային օրվա ընթացքում գնորդի հետ պետք է կնքվի պետական գույքի օտարման պայմանագիր՝ դրանում սահմանելով, որ գնորդի կողմից (այսուհետ` գնորդ) օտարվող գույքի գինը  (Հայաստանի Հանրապետության օրենսդրությամբ սահմանված գումարներն ու տուրքերը)` համաձայն հավելվածի վճարումից հետո հինգ աշխատանքային օրվա ընթացքում գույքը և գույքի անհրաժեշտ փաստաթղթերը պետք է հանձնվեն գնորդին, իսկ գնորդը գույքի վաճառքի գինը պետք է վճարի պետական գույքի պայմանագրի կնքումից հետո հինգ աշխատանքային օրվա ընթացքում, Հայաստանի Հանրապետության արժույթով՝ գույքի վաճառքի գինն ուղղելով <<Պետական սեփականություն համարվող հիմնական միջոցների (ֆոնդեր) օտարումից մուտքեր>> գանձապետական հաշվին:
 Վերոնշյալի հետ կապված տեղեկացնում եմ, որ անընդունելի է այն մոտեցումը, երբ գնորդի հետ նախատեսվում է կնքել գույքի օտարման պայմանագիր, որից հետո միայն գնորդը պարտավորվում է վճարել գույքի վաճառքի գինը, փոխարենը անհրաժեշտ է նախագծով սահմանել, որ գնորդի կողմից օտարման ենթակա գույքի գինն ամբողջովին վճարելուց հետո միայն կկնքվի գույքի օտարման պայմանագիր: 
Ինչ վերաբերում է նախագծով սահմանված այն դրույթին, որ գույքը և անհրաժեշտ փաստաթղթերը գնորդին պետք է հանձնվի ՀՀ կառավարությանն առընթեր պետական գույքի կառավարման վարչության կողմից, ապա տեղեկացնում եմ, որ Վարչությունը փաստացի չի տնօրինում նշված գույքը և առաջարկում եմ գնորդին գույքի հանձնման աշխատանքների գործընթացը վերապահել ՀՀ առաղջապահության նախարարին:
2. Առաջարկում եմ վերանայել նախագծում նշված օտարման ենթակա գույքի շուկայական արժեքի չափը:

	1.Առաջարկությունն ընդունվել է, Նախագծի 3-րդ և 4-րդ, 5-րդ կետերում համապատասխան փոփոխությունները կատարվել են:
2.Առաջարկությունն ընդունվել է, Նախագծի 2-րդ կետով հաստատված հավելվածում  համապատասխան փոփոխությունները կատարվել են:

	1.«3.Հայաստանի Հանրապետության կառավարությանն առընթեր պետական գույքի կառավարման վարչության պետին`
Գնորդի կողմից (այսուհետ` գնորդ) գույքի գնի, ներառյալ Հայաստանի Հանրապետության օրենսդրությամբ սահմանված գումարներն ու տուրքերը` համաձայն հավելվածի, վճարումից հետո երեք աշխատանքային օրվա ընթացքում գնորդի հետ կնքել պետական գույքի օտարման պայմանագիր:
4.Հայաստանի Հանրապետության առողջապահության նախարարին`
Գույքի օտարման պայմանագրի կնքումից հետո երեք աշխատանքային օրվա ընթացքում  գույքը և գույքի անհրաժեշտ փաստաթղթերը հանձնել գնորդին:

2. Նախագծի 2-րդ կետով հաստատված հավելվածում գույքի վաճառքի գինը` «4410400 դրամ»:

	ՀՀ ֆինանսների նախարարության  28.08.2013թ.,                             N  1/9.2/12743-13 
	Դիտողություններ և առաջարկություններ չկան:
	
	

	ՀՀ արդարադատության նախարարություն,  24.09.2013թ.  N  01/5551-13
	Նախագծի 1-ին կետում «հասցեն» բառն անհրաժեշտ է փոխարինել «գտնվելու վայրը» բառերով՝ նկատի ունենալով Հայաստանի Հանրապետության քաղաքացիական օրենսգրքի պահանջները:   

	Առաջարկությունն ընդունվել է, Նախագծի 1-ին  կետում համապատասխան փոփոխությունը կատարվել է:

	«Նաիրի» բժշկական կենտրոն» փակ բաժնետիրական ընկերությանը (գտնվելու վայրը՝ Հայաստանի Հանրապետություն, քաղաք Երևան, փողոց Հակոբ Պարոնյան 21) (այսուհետ՝ գնորդ):





